
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

 


শম্ভুনাথ পণ্ডিত।




 ১২২৬ সালে (১৮২০ খৃঃ) কলিকাতায় ইনি জন্মগ্রহণ করেন। ইহার পিতার নাম শিবনাথ; কেহ কেহ বলেন সদাশিব পণ্ডিত। ইহাদের আদি নিবাস কাশ্মীর দেশ। বাল্যকালে শম্ভুনাথ গৌর মোহন আঢ্যের স্কুলে ইংরাজী শিক্ষা করেন। শিক্ষা বিষয়ে ইঁহার সমধিক উৎসাহ ও ষত্ন ছিল। এজন্য বিদ্যালয় ব্যতীত বাটতে বসিয়াও অভিজ্ঞ লোকের সাহায্যে ভাল ভাল পুস্তক পাঠ করিতেন। কিন্তু অল্প দিনের মধ্যেই বিদ্যালয় ত্যাগ করিয়া ইঁহাকে বিষয় কর্ম্মে প্রবিষ্ট হইতে হয়। প্রথমে ইনি সদর দেওয়ানি আদালতে ২০৲ টাকা বেতনে মহাফেজের সহকারীরূপে নিযুক্ত হন, পরে তত্রত্য জজ স্তার রবার্ট বারলো সাহেবের কৃপায় ডিক্রীজারি মোহরের পদ প্রাপ্ত হন। এই কার্য্যকালে ইনি ডিক্রীজারির আইন সম্বন্ধে এক পুস্তক প্রণয়ন করেন। ঐ আইনে যে সকল দোষ ছিল, এই পুস্তকে সেই সকল দোষের সুন্দররূপে আলোচনা করা হয়। ইহাতে তিনি গভর্ণমেণ্টের নিকট পরিচিত হন। পরে ইঁহার নির্দেশমতে ঐ সকল দোষ সংশোধিত হয়। চাকরীতে নানা গোলযোগ হওয়ায় তাহা ত্যাগ করিয়া ইনি ওকালতী অরম্ভ করেন। এই কার্য্যে ইনি বিশেষ সুখ্যাতি লাভ করেন। আইন বিষয়ে ইঁহার সূক্ষদর্শিতা দেখিয়া সকলেই অবাক হইতেন। কিছুদিন পরে ইনি গভর্ণমেণ্টের জুনিয়র, পরে (১৮৬১ খৃঃ) সিনিয়র উকীল নিযুক্ত হন। আইনের সূক্ষতর্কে কেহই ইঁহার প্রতিযোগিতা করিয়া উঠিতে পারিতেন না। ইঁহার আইনজ্ঞান দর্শনে গভর্ণমেণ্ট ইঁহাকে কলিকাভা প্রেসিডেন্সী কলেজের ব্যবস্থা

		 এই পাতা শেষ সম্পাদিত হয়েছে ১৫:২৫টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

